Cus gh’e 'd po bell

Cus gh'e 'd po bell

d'una canson antiga

in d’un mattein d’april
guand la ciappa al vul

da una finestra averta!

Una canson c’at porta indré
in dal teinp

e |'at dastacca dal cor

un bel ricord.

Cl'at cumpagna in s’un sinter
in meza a la campagna
verda;

cl’at fa véd

una nuvla c’as perda

dadré i mont;

cl’at fa séint ancura

dill parol

ditt s6 a la bella mej

a una ragassa...

Una canson antiga

di to ann po bej e spensiera
anca se qull mutiv

a lé za sta canta,

canta, canta...



